
ASUNTO:  Informe  xurídico  de  secretaría  en  relación  co  establecemento  do  prezo 
público  e  aproación  ordenanza  num.  47  reguladora  do  prezos  públicos  para  o 
Auditorio Fuxan Os Ventos

Pablo  Portela  Fernández,  funcionario  con  habilitación  de  carácter  nacional, 
secretario xeral do Pleno do Concello de Lugo, en relación co asunto de referencia, 
e de conformidade co artigo 122.5 da Ley 7/1985 de Bases de Régimen Local de 02 
de  abril  e  39.1.4.a  do  ROM,  que  esixe  o  informe previo  de  secretaría  (trámite 
delegado TECOL), INFORMO:

I.-ANTECEDENTES.

Os antecedentes máis relevantes do expediente son os seguintes:

Decreto núm. 5359/2026, do 17 de xuño de 2026, de incoación do expediente para 
o establecemento da ordenanza número 407 reguladora dos prezos públicos pola 
prestación de servizos no auditorio municipal Fuxal Os Ventos. 

Trámite  de  consulta  pública,  no  prazo  establecido  dende  o  18/06/2026  ata  o 
9/07/2026, ambos inclusive, a fin de solicitar a opinión dos suxeitos e organizacións 
máis representativas potencialmente afectados pola referida norma. No devandito 
prazo non se presentou ningunha opinión nin suxerencia. 

Informe- proposta do Servizo de Cultura de data 18 de xuño de 2026  co conforme 
do Ilm.Tenente de Alcaldesa Delegado da Área de Cultura, Javier Vázquez Prado 
de data 1 de xullo de 2026.

Informe da Xefa do Servizo de Facenda Local  de data 13 de xullo de 2026 co 
conforme da Asesoría Xurídica de data 13 de xullo de 2026 no que se estuda o 
establecemento  de  prezo  público  e  aprobación  da  ordenanza  número  407 
reguladora dos prezos públicos pola prestación de servizos no auditorio municipal 
Fuxal Os Ventos.

Proxecto de establecemento de prezo público e aprobación da ordenanza número 
407  reguladora  dos  prezos  públicos  pola  prestación  de  servizos  no  auditorio 
municipal Fuxal Os Ventos da Ilma. Sra. dona Sra. María del Mar Carballas Piñeiro 
Tenenta de Alcaldesa Delegada da Área de Economía, Participación, Servizos á 
Veciñanza e Benestar Animal. de data 13 de xullo de 2026.

II.- CONSIDERACIONS XURIDICAS 

Primeira.- Regulación legal. 

A regulación da materia atópase, esencialmente, nas seguintes disposicións:

 A Constitución Española, artigo 133.
 A Lei 39/2015, do 1 de outubro, do procedemento administrativo común das 

administracións públicas: Artigos 128 a 133.
 A Lei 7/85, do 2 de abril, Reguladora das Bases do Réxime Local: Artigos 4.1, 

21.1, 22.2, 25.1 e 2, 49, 65.2, 70.2, 84, 105 a 111, 123 e 127.
 O  RD  Lexislativo  781/86,  do  18  de  abril,  polo  que  se  aproba  o  Texto 

Refundido das disposicións vixentes en materia de Réxime Local: Artigos 55 e 
seguintes-

 Os artigos 15 ao 19 , 47  ,   72, 87, 95, 102 e 108 do Texto Refundido da Lei 
Reguladora  as  Facendas  Locais,  aprobado  por  Real  Decreto  Lexislativo 
2/2004, de 5 de marzo.

 Lei xeral tributaria, aprobada por Lei 58/2003 de 17 de decembro.
 O Real Decreto 2568/1986, do 28 de novembro, que aproba o Regulamento 

de Organización, Funcionamento e Réxime Xurídico das Entidades Locais.
 O Regulamento de Servizos das Corporacións Locais, aprobado por Decreto 

do 17 de xuño de 1955: Artigos 5, 7, e 11.
 O Regulamento Orgánico Municipal do Pleno do Concello de Lugo (ROM): 

artigo 87 a 95. 
 O Regulamento Orgánico Municipal do Goberno e Administración do Concello 

de Lugo (ROMGA): artigo 51.1a). 

Segunda.-  Iter procedimental.

O procedemento xeral a seguir para a aprobación ou modificación de ordenanzas 
fiscais municipais é o seguinte, de acordo co disposto no artigo 49 da Lei 7/85, do 2 
de abril, Reguladora das Bases do Réxime Local, no artigo 17  Lei reguladora de 
facendas locais, no Regulamento orgánico municipal do Pleno do Concello de Lugo, 
e  coas  particularidades  incorporadas  pola  Lei  39/2015,  do  1  de  outubro,  do 
procedemento administrativo común das administracións públicas (LPA en adiante):

 Incoación de expediente por Alcaldía ou Concellería delegada de Ecomonía 
de aprobación/modificación de ordenanza fiscal.

 Redacción do Proxecto de aprobación ou modificación de Ordenanza fiscal 
municipal polo Servizo de Facenda Local. 

 Fase de consulta previa (artigo 133 LPA). Dita fase é preceptiva a contrario 
sensu do establecido na  STS, da Sala do contencioso de 31 de xaneiro de 
2023 (Rec. 4791/2021);  Estudo técnico-económico nos supostos  que sexa 
preceptivo (artigo 25 TRLFL). 

 Informe  xurídico  do  Servizo  de  Facenda  Local  e  da  asesoría  xurídica 
municipal (artigos 89.3 ROM e 51.1a) do ROMGA) .

 Informe  xurídico  preceptivo  de  secretaría  xeral  (artigo  122.5  da  LBRL  e 
39.1.4.a  do  ROM)  e  de  intervención  xeral  cando  a  ordenanza  ou  o 

regulamento teña efectos económicos (artigos 25 do TRLFL).
 Informe-Proposta  de  acordo  da  Alcaldía  ou  Concellería  delegada  de 

Ecomonía de aprobación do proxecto de ordenanza fiscal para a Xunta de 
Goberno.

 Acordo  de  aprobación  do  proxecto  de  ordenanza  fiscal  pola  Xunta  de 
Goberno Local.

 Informe-Proposta  de  acordo  da  Alcaldía  ou  Concellería  delegada  de 
Ecomonía de aprobación da ordenanza fiscal para o Pleno da Corporación.

 Ditame da  Comisión  especial  de  contas  e  ordinaria  da  alcaldía,  recursos 
internos e proxecto de cidade.

 Aprobación inicial/provisional da ordenanza fiscal polo Pleno da Corporación.
 Exposición pública durante 30 días: BOP, Tablón e diario de maior difusión 

provincia.
 Resolución, se é o caso, de reclamacións e suxestións e aprobación definitiva 

da ordenanza fiscal polo Pleno, que será automática se non se presentan 
reclamacións,sen necesidade dun novo acordo plenario.

 Publicación íntegra do texto da ordenanza fiscal no BOP de Lugo.

Cuarta.- Aplicación de fase de consulta previa aos prezos publicos (STS Sala 
do contencioso de 31 de xaneiro de 2023.)

A  vista  dos  criterios  interpretativos  do  Tribunal  Supremo  o  Concello  de  Lugo 
realizou con carácter previo ao establecemento de prezo público e aprobación da 
ordenanza número 407 reguladora dos prezos públicos pola prestación de servizos 
no auditorio municipal Fuxal Os Ventos a consulta pública prevista no artigo 133.1 
da Lei 39/2015, do 1 de outubro, do procedemento administrativo común.

Quinta.- Competencia. 

De conformidade co disposto no artigo 127.1 a) da Lei 7/1985, de 2 de abril, de 
bases de réxime local, corresponde a  Xunta de Goberno Local  a aprobación dos 
proxectos de ordenanzas e regulamentos municipais. 

De conformidade co disposto no artigo 123.1 d) da Lei 7/1985, de 2 de abril, de 
bases  de  réxime  local,  corresponde  ao  Pleno a  aprobación  das  ordenanzas  e 
regulamentos municipais.

En consecuencia, corresponde á Xunta de Goberno Local do Concello de Lugo a 
aprobación dos proxectos de establecemento de prezo público e de aprobación da 
ordenanza referenciada e, posteriormente, ao Pleno da Corporación municipal a 
aprobación inicial/provisional do establecemento e da aprobación da ordenanzas 
referenciada,  polo  quórum  de  maioría  simple,  previo  ditame  da  Comisión 
informativa especial de contas e ordinaria da alcaldía, recursos internos e proxecto 
de cidade.

III. CONCLUSIONS

Consta no respectivo expediente informe xurídico favorable da Xefa do Servizo de 
Facenda  Local  de  data  13  de  xullo  de  2026  ,  sobre  o  establecemento  e  da 
aprobación  da  ordenanza  número  407  reguladora  dos  prezos  públicos  pola 
prestación de servizos no auditorio municipal Fuxal Os Ventos, conformado polaa 
asesoría xurídica municipal n amesma data; polo que unha vez emitido o informe 
preceptivo  da  intervención  municipal  procede  a  súa  aprobación  polos  órganos 
competentes.

En consecuencia, corresponde á Xunta de Goberno Local do Concello de Lugo a 
aprobación dos proxectos de establecemento de prezo público e de aprobación da 
ordenanza referenciada e, posteriormente, ao Pleno da Corporación municipal a 
aprobación inicial/provisional do establecemento e da aprobación da ordenanzas 
referenciada,  polo  quórum  de  maioría  simple,  previo  ditame  da  Comisión 
informativa especial de contas e ordinaria da alcaldía, recursos internos e proxecto 
de cidade.

DOCUMENTO ASINADO ELECTRONICAMENTE NA DATA SINALADA Á MARXE.

